
Praktiske retningslinjer for leiarar i Berøa - Rev.04 

Praktiske retningslinjer  
for leiarar/personar med leiaransvar i Berøa 

 

Føremål:  
 Førebyggja seksuelle krenkingar i forsamlinga.  
 Gjera leiarar trygge i leiarrolla. 

 

Generelle: 
 Leiarar skal ikkje bruka seksuelt lada kommentarar/humor/utsegn.  
 Leiarar skal visa respekt for barn og unge sine intimgrenser. 
 Då det er ubalanse i maktforholdet mellom ein leiar og ein deltakar, kan  

det vera problematisk dersom ein leiar vert kjærast med ein deltakar.  
 Ubalanse i maktforholdet kan og oppstå i leiargruppa, til dømes ved stor 

skilnad i alder mellom leiarar. Særleg ungdomsforeningen må vera klar 
over dette. Det kan vera problematisk dersom ein eldre leiar vert kjærast 
med ein yngre leiar. 

 Ein leiar bør unngå å vera åleine med ein deltakar.  
 Det skal vera 2 leiarar på kvar aktivitet, helst ein leiar av kvart kjønn. 
 Det er ikkje akseptabelt å teia dersom ein har bekymring i forhold til om  

det pågår eller har skjedd ei seksuell krenking. Ei bekymring skal drøftast  
med koordineringsgruppa. Dette gjeld og dersom ein leiar får informasjon 
frå ein deltakar om ei seksuell krenking som har skjedd utanfor 
forsamlinga. Dersom ein opplever at det er vanskeleg å gå direkte til 
koordineringsgruppa, snakk med ein annan leiar som du stoler på først. 
Det er viktig å unngå ryktespreiing.  

 Styret har ansvar for å oppdatere leiarlista med kontaktinformasjon før 
kvar leiarsamling, slik at styret/koordineringsgruppa har oversikt over 
kven som skal levera politiattest. 

 Leiarar skal tenkja gjennom kontakten dei har med deltakarar på sosiale 
medier. Leiaren må vera bevisst på rolla si og ha tydelege grenser, jmf. 
dokumentet «Retningslinjer for forebygging og håndtering av seksuelle 
krenkelser.»  

 

Overnatting/leir: 
 Jenter og gutar skal sova kvar for seg. 
 Det skal alltid vera leiarar av begge kjønn med på overnatting/leir. 
 Det skal alltid vera 2 leiarar når ein går inn på rom med deltakarar, 

uansett ærend.  
 Hovudregel er at kvinnelege leiarar går inn på jenterom og mannlege 

leiarar går inn på gutterom. 
 Leiarar skal ikkje gå inn på deltakarrom utan naudsynt ærend knytta til 

leiarrolla. 

Sjelesorg: 
Det er pr. i dag ikkje etablert ei formell sjelesorgteneste i forsamlinga. Sjelesorg  
er ein spesiell/sårbar situasjon kor det kan vera vanskeleg å følga dei generelle  
retningslinjene fullstendig. Ein skal likevel tilstreba å følga retningslinjene så  
langt som mogleg. 
 
Den spesielle/sårbare situasjonen stiller ekstra store krav til at den som gir  
sjelesorg er klar over maktubalansen i situasjonen og ikkje utnyttar denne til å  
krenka andre. 

Vedlegg: 
Vi har valgt å ikkje konkretisere ulike situasjonar i dei praktiske retningslinjene,  
men heller koma med døme på kvardagslege situasjonar som kan vera  
utfordrande og korleis desse kan løysast: 
 

 Heimkøyring av ungdommar/barn: Hovudregel bør vera at foreldra  
hentar barna på aktivitetar dersom dei ikkje kjem seg heim sjølv. Ein bør  
unngå å vera 1 leiar og 1 ungdom i bilen til slutt. Løysing kan vera å  
sleppa av dei 2 siste ungdommane samstundes, evt. vera 2 leiarar i bilen.  
Dersom det oppstår ein situasjon kor det er naudsynt at ein leiar køyrer  
ein deltakar heim, bør leiaren informera nokon andre leiarar/vaksne om  
dette. 

 Dersom ungdommar/barn blir køyrde heim bør ein variere på kva for  
leiarar som køyrer.  

 Jenter som ”heng seg på” mannleg leiar t.d. på ungdomsarrangement: 
Løysing kan vera å  alltid ha ein kvinneleg leiar med.  

 Lesarklassen kor det ofte er få ungdommar: Løysing kan vera å avlysa  
lesarklassen dersom det berre er ein ungdom som møter. 

 Barn som har behov for hjelp på toalettet: Dersom det er naudsynt å  
lukka/låsa døra til toalettet, bør ein annan leiar informerast om dette. 

 Situasjonar kor barn har behov for trøyst/skjerming: Ein bør tilstreba å  
vera i eit offentleg rom/i nærleiken av andre.  

 Leiarar sin kontakt med deltakarar på sosiale medier: Leiarar skal tenkja  
gjennom om det kan vera problematisk å ha kontakt med deltakarar på  
sosiale medier. Dersom ein vurderer at det er i orden å ha slik kontakt, må  
leiaren vera bevisst og ha tydelege grenser, jmf. dokumentet 
«Retningslinjer for forebygging og håndtering av seksuelle krenkelser.»  

 Fysisk kontakt mellom leiar og deltakar, td. på sundagsskulen: Det må  
brukast ”sunn fornuft”. Det er alltid barnet sjølv som må ta initiativ.  
Dersom barnet er ukritisk kan ein avleia barnet, evt. drøfta korleis  
handtera dette med andre leiarar.  

 Bibelgrupper/cellegrupper som føregår i heimane i regi av Berøa: Desse 
er omfatta av retningslinjene på lik linje med dei andre aktivitetene i  
forsamlinga. Ein bør tilstreba å vera 2 leiarar som kjem før deltakarane. 
Ein oppfordrar til at retningslinjene og blir følgt ved bibelgrupper som 
føregår i privat regi. 

 Ved gjennomføring av sjelesorgsamtale bør ein unngå å sitja i eit rom med 
lukka dør. Det bør vera fleire tilstades på huset, som er informert om at 
det føregår ein samtale. Dette for å beskytta begge parter i ein sårbar 
situasjon. Det er styret sitt ansvar å informere om dette til eksterne 
sjelesørgarar/talarar. Ein bør vurdere om det er mogleg å gjennomføra 
samtalen i hovudsalen, eventuelt om det er mogleg å ha ein 3. person med 
i samtalen. 

 Ein oppfordrar leiarar til å følgja retningslinjene og i andre samanhengar 
utanfor forsamlinga. 

Kommentarar:  
I ein travel kvardag vil det ikkje alltid vera praktisk mogleg å følga retninglinjene  
fullt ut. Dersom brot på retningslinjene blir eit mønster/gjentek seg, må dette tas  
opp med andre leiarar, evt. med koordineringsgruppa.  
 
Dersom retningslinjene viser seg å vera vanskeleg å følga/praktisere, ønskjer  
koordineringsgruppa tilbakemelding på dette slik at ein kan vurdere å gjera  
endringar. 
 
Retningslinjene vil bli evaluert og revidert ved kvar interne leiarsamling (kvart 
2. år). 

 
Revisjonshistorie:  

 
Revisjon Beskrivelse Dato Utført av 
01-02 Eksisterer ikkje revisjonshistorie  Koordineringsgruppa 
03 Revidert etter innspel på leiarsamling 19/9-

17 
19.09.17 Koordineringsgruppa 

04 Revidert etter innspel på leiarsamling 
16/11-22 

16.03.23 Koordineringsgruppa 

    
    
    

 


